HALMASHAURI YA WILAYA YA KYELA

KUMBUKUMBU ZA MKUTANO WA KAWAIDA WA  BARAZA LA MADIWANI ULIO FANYIKA  KWENYE UKUMBI WA MIKUTANO WA COMMUNITY CENTRE TAREHE  31/10/2013.
KUMB. NA. KDC/BM/1/13:  WAJUMBE WALIOHUDHURIA: 
1. Mh. I.M. Solomoni
-  
D/K/ Matema


-
Mwenyekiti 
2. Mh. N.E. Mwakalukwa
-  
D/K/ Talatala


-         Mjumbe
3. Mh. J.B. Mwafrika         -  
 D/K/ Ndobo


-
       “

4. Mh. N.J. Kasunga
-  
D/V/ Maalum


-
       “

5. Mh.  T.A. Mwakatika
-  
D/V/ Maalum


-               “

6. Mh. A.N. Mwakisaje
-  
D/K/ Ikimba


 -
       “

7. Mh. Z.S. Mwakagenda
-  
D/K/ Ikama


 -
       “
8.  Mh. V.W. Kanyanyila
-  
D/K/ Lusungo

-
      “

9. Mh. A.M. Minga

-  
D/K/ Itope


 -              “

10.  Mh. T.J. Mbalaswa
-  
D/V Maalum


-
       “

11.  Mh. W.M. Majuni
-  
D/K/ Kajunjumele

-
       “

12.  Mh. Dr. H.A. Mwakifuna-
D/K/ Ipinda


-
       “

13.  Mh. S.L. Mwangalaba
-  
D/K/  Ipande


-
       “

14.  Mh. S.P. Ipopo

-  
D/V/ Maalum


 -
       “

15.  Mh. G.E. Mwakabumbe
-  
D/K/ Ikolo


 -              “

16.  Mh. A.J. Mwasipu  
-  
D/K/ Muungano

-               “

17.  Mh.A.A. Kasyupa
-  
D/K/ Makwale

-
       “

18.  Mh. F.S. Msusi

-  
D/K/ Katumbasongwe
-                “

19.  Mh. K.S. Kamomonga
 -  
D/K/ Ngonga


 -
       “

20.  Mh. F.N. Mwampiki
-  
D/V/ Maalum


-
       “

21.  Mh.  K.K. Mwakalukwa
-  
D/V/ Maalum


-
       “

22. Mh. P.L.Mwambafula
-
D/K/Bujonde


-
       “

23.  Mh.  H.K. Mwaisumo
- 
D/K/ Mwaya


-
       “

24.  Mh.  Z.A. Omary
-  
D/V/ Maalum


-
       “
25. Mh.  E.A. Msyani          - 
D/K/Busale

          -               “

26.  Mh.  K.  Luvanda
-  
D/K/ Ngana
        

-
       “

KUMB. NA. KDC/BM/02/13:  WAJUMBE WASIOHUDHURIA

1. Mh. Dr. H.G.  Mwakyembe
-
Mbunge

-  Kwa Taarifa
2. Mh.G.M. Kipija


-
Mwenyekiti H/W
-
“

3. KUMB. NA. KDC/BM/03/13:  WATAALAM WALIOHUDHURIA  
1. M. P. Ndamo
          -  
Kaimu Mkurugenzi Mtendaji (W)

2. A. Nchimbi

-
Kny Afisa Utumishi na Utawala (W)
3. A. Baraza


-
Mweka Hazina (W)



4. F.N. Mwaipopo

-
Afisa Mipango (W)




5. J.R. Mwankusye

-
Afisa Biashara (W)






6.  O.H. Mungi

-
Kaimu Afisa Maendeleo ya Jamii (W)

7. M.A. Mwidete

-         Katibu Tawala (W)

8.  Dr. G. Kayuni

-
Kny Afisa Mifugo (W)
9.  R.C. Kirave

-
Afisa Tarafa Ntebela

10.  E.M. Nkwela

-
Kny Mhandisi Ujenzi (W)

11.  M.S. Makula

-
Kaimu Afisa Maendeleo ya Ardhi (W)
12.  P.J. Mguli

-
Afisa Elimu Sekondari (W)

13.  E.A. Mwalusamba
-
Kaimu Afisa Ugavi (W)

14.  V.J. Mndolwa

-
Kny Mhandisi Maji (W)

15.  J.S. Lema

-
Mkaguzi wa Ndani (W)

16.  C.F.Bulle


-
Afisa Elimu Msingi (W)

17.  P. Daudi


-
Mratibu wa TASAF (W)

18.  E.M. Mbunga

-
Kaimu Afisa Afya (W)

19.  F.R. Mwaseba

-
Kaimu Afisa Maliasili
20.  Dr. F.J. Dugange
-
Mganga Mkuu (W)

21.  A.B.Kayembele

-
Mratibu wa kudhibiti UKIMWI (W)

22.  A.A Mwakasyele

-
Mchumi

23.  L. Mwakalukwa

-
Kny Afisa Tarafa

24.  C. Mwamanda

-
Mwandishi wa Mikutano
25.  R.N.Samwel

-
Afisa Mtendaji wa Mamlaka ya Mji Mdogo

26.  C.A. Mwaifunga

-
Mwandishi wa Mikutano
KUMB. NA. KDC/BM/04/13   WAGENI WAALIKWA
1.   Mh. M.E. Malenga
-
Mkuu wa Wilaya – Kyela

2.   T. Msuta


-
Kamanda TAKUKURU (W)
3.   I. Mohamed

-
Kny Mkuu wa Polisi (W)

4.   A. Mwambalaswa
-
Mkurugenzi wa Asasi ya The Mango Tree

5.   S. Mwakyambiki

-
Mkuu wa chuo cha Kyela Polytechnic College
6.   M.Sengonde

-
Kny Mwandishi wa habari

7.    E. Ngondo

-
Mwandishi wa habari

8.    Marry Sanga

-
Mwandishi wa Habari Ushindi FM 

9.    Insp.C.Shawa

-
Kaimu Afisa Uhamiaji (W)

AJENDA
1.   Kufungua mkutano
.

2.   Kuridhia Ajenda.

3.   Kuthibitisha kumbukumbu za mkutano wa tarehe 31.07.2013,  03.09.2013, 04.09.2013,  11.09.2013  na  27.09.2013.
4.  Taarifa ya Mkuu wa Wilaya.

5.  Taarifa ya Mwenyekiti wa Halmashauri.

6.  Taarifa za kamati za kudumu:-

     i.   Kamati ya Elimu Afya na Maji.
     ii.   Kamati ya Uchumi Ujenzi na Mazingira.
     iii.  Kamati ya Kudhibiti UKIMWI ya Wilaya.
     iv.  Kamati ya Fedha, Uongozi na Mipango.
7. Taarifa ya masuala ya kinidhamu kwa watumishi.
8. Mapendekezo ya kuwathibitisha wakuu wa Idara katika nyadhifa zao.
9. Kufunga Mkutano.

KUMB. NA. KDC/BM/05/13:  KUFUNGUA MKUTANO

05.1
Mwenyekiti aliwakaribisha wajumbe na alifungua mkutano saa 4:45 asubuhi.
KUMB. NA. KDC/BM/06/13:  KURIDHIA AJENDA
06

Wajumbe walipitia na kuridhia ajenda zilizowasilishwa kwenye mkutano.
KUMB. NA. KDC/BM/07/13:  KUTHIBITISHA KUMBUKUMBU ZA MIKUTANO ILIYOPITA  
07.1
Wajumbe walipitia na kuthibitisha kumbukumbu za mikutano ya tarehe 31.07.2013,  03.09.2013, 04.09.2013,  11.09.2013  na  27.09.2013.
KUMB. NA. KDC/BM/08/13:  TAARIFA YA MKUU WA WILAYA

08.1
Mkuu wa Wilaya aliwasilisha taarifa mbalimbali za Serikali kama ifuatavyo:-

I:
MWENGE WA UHURU
08.1.1
Aliwashukuru wajumbe na wananchi kwa ushiriki wao katika sherehe za Mwenge wa Uhuru  na aliwaomba kuendeleza mshikamano huo. Aidha, aliwataarifu wajumbe kuwa  mwenge wa uhuru kwa mwaka 2014 utazinduliwa Mkoani Bukoba na utaingia Wilayani Kyela mwezi May 2014. Aliwatakia wajumbe maandalizi mazuri ili kufanikisha sherehe za mwenge wa Uhuru kwa mwaka 2014.
II.
UNUNUZI WA ZAO LA KAKAO
08.1.2
Wadau wa zao la kakao kutoka katika Wilaya za Rungwe, Kyela na Halmashauri ya Busokelo wameanzisha utaratibu mpya wa  ununuzi wa  zao la kakao ambapo wamekubaliana mambo yafuatayo:- kuweka bei elekezi ya kakao ya Tshs. 2,600 kwa kilo, Kuwa na siku maalum ya kuuza kakao, Kuwa na vituo maalum vya kuuzia kakao  Kuuza kakao kavu, Kupiga marufuku biashara ya kakao mbichi na kwa yeyote atakayekamatwa atatozwa faini na mzigo utataifishwa. Aidha, alibainisha changamoto zilizopo kuwa ni pamoja na wakulima kuendelea kuuza kakao mbichi, Makampuni kugoma kununua kakao katika siku na vituo vilivyopangwa na Maafisa watendaji kupigwa wanapofanya doria.  
III
WANAFUNZI WALIOCHAGULIWA SEKONDARI

08.1.3
Jumla ya wanafunzi 140 waliofaulu kujiunga  na kidato cha kwanza kwa mwaka 2013 hawajaripooti shuleni na wanafunzi wengi hawajafika shuleni baada ya kufanya mtihani wa majaribio wa kidato cha nne na kidato cha pili  na  baadhi ya wanafunzi  wanacheza upatu shuleni. Alishauri kuwa na ajenda ya kudumu katika vikao vya kamati za maendeleo ya kata juu ya kuboresha taaluma na kudhibiti utoro shuleni.  
IV
VOCHA ZA PEMBEJEO KWA MSIMU WA 20132014
08.1.4
Kwa msimu wa kilimo wa 2013/2014 Wilaya ya Kyela imepokea vocha za ruzuku 28,674  zenye thamani ya Tshs. 825,667,830.00 na kuzigawa katika vijiji. Aidha, aliwaomba wajumbe wa kamati za vocha za kata na vijiji kusimamia kwa karibu zoezi la kugawa vocha kwa wanufaika.
V:

UJENZI  WA BARABARA

08.1.5 
Meneja TANROADS Mkoa ametembelea  mradi wa ukarabati wa barabara ya Ibanda – Itunge kufuatia malalamiko ya wananchi juu ya ukarabati wa wa barabara hiyo chini ya kiwango na uharibifu uliojitokeza katika barabara za mchepuo ambazo zilikuwa zinatumika wakati wa ukarabati wa barabara kuu. Aidha, Meneja wa TANROADS ameridhishwa na ubora wa ukarabati wabarabara na ameshauri kufanya tathmini ya gharama za uharibifu uliojitokeza katika barabara za mchepuo hususani makalivati yaliyobomoka.
VI:
MCHANGO WA WA MFUKO WA AFYA YA JAMII (CHIF)
08.1.6
Halmashauri ya Wilaya inadaiwa mchango wa mfuko Afya ya Jamii (CHIF) Jumla ya Tshs. 48,000,000.00 na kutokana na Halmashauri kukiuka mkataba wa kuchangia mfuko huo wafadhili wamejitoa kuchangia mfuko na kupelekea Mfuko wa Afya ya Jamii kukosa fedha za tele kwa tele.

VII:
MGODI WA MAKAA YA MAWE WA  OFF ROUT 
08.1.7
Mgodi wa uchimbaji wa makaa ya mawe wa “Off rout” uliopo katika Kata ya Ngana umeanza uzalishaji na unaendelea na ukarabati wa madaraja yaliyoharibika. Aliwaomba wananchi kujenga mahusiano mazuri na  kudumisha amani ili kuwezesha ustawi wa mgodi na uzalishaji wenye tija kwa faida ya serikali na Halmashauri ya wilaya. 
08.2
Wajumbe walipokea taarifa hizo.
KUMB. NA. KDC/BM/09/13: TAARIFA ZA KAMATI ZA KUDUMU 

I:

TAARIFA YA KAMATI YA ELIMU, AFYA NA MAJI

09.1
Mwenyekiti wa kamati ya Elimu Afya na Maji  Mh. J.B. Mwafrika aliwasilisha taarifa ya kamati. Alibainisha kuwa mnamo tarehe 08.07.2013 Kamati ya Elimu, Afya na Maji  imefanya kikao cha kawaida ambapo mambo muhimu yalijadiliwa na kutolewa maamuzi kama ifuatavyo:-        (1) Kupitia na kuthibitisha kumbukumbu za kikao cha kawaida cha tarehe 09.04.2013 pamoja na taarifa ya Utekelezaji wa yatokanayo na kikao hicho, (2) Kujadili na kupitisha taarifa mbalimbali za utekelezaji wa shughuli za maendeleo kwa kipindi cha robo ya nne (Aprili - Juni 2013) kupitia Idara ya  Elimu, Afya, Maji, Maendeleo ya jamii na Mamlaka ya maji Kyela Mjini, (3) Kujadili na kupitisha taarifa ya ziara ya ukaguzi wa miradi ya maendeleo.

09.1.1
Diwani wa Kata ya Lusungo Mh. V.W. Kanyanyila alitaka kujua hatma ya utekelezaji wa Mradi wa maji wa Kisyosyo, Ndobo na Lusungo. Mwenyekiti wa kamati alijibu kuwa  Halmashauri ya Wilaya kupitia Idara ya Mipango imeandika barua TAMISEMI yenye kumb. Na. KDC/M.1/1/VOL. V/39 ya tarehe 24.09.2013 ya kuomba kufanya marekebisho ya kifungu ili kuwezesha utekelezaji wa Mradi wa maji wa Kisyosyo, Ndobo na Lusungo. Aidha, BOQ imeandaliwa na utekelezaji wa mradi utaanza baada ya TAMISEMI kufanya marekebisho ya kifungu. 

09.1.2
Diwani viti maalum Mh. T. Mbalaswa alitaka kujua hatma ya ujenzi wa  kisima cha maji cha Ngonga. Mwenyekiti wa kamati alijibu kuwa ujenzi wa kisima cha maji cha Ngonga ulisitishwa baada ya kubaini kuwa maji yaliyopo yana chembechembe ambazo haziwezi kupita katika chekeche ya pampu ya maji. Aidha, Idara imeshauriwa kutafuta chanzo kingine cha maji katika awamu ya pili ya mradi wa maji. 
09.1.3
Diwani wa kata ya Makwale  Mh. A.A. Kasyupa  alitaka kujua mkakati wa Idara katika uboreshaji wa  Miradi iliyofadhiliwa na DANIDA hususani Miradi ya Sinyanga Group na Ngana Group. Mwenyekiti wa kamati                      alijibu kuwa huduma ya miradi ya maji ya Sinyanga group na Ngana group inakabiliwa na changamoto ya upatikanaji wa fedha za matengenezo na uendeshaji wa miradi baada ya watumia maji kushindwa kuchangia huduma za maji. Aidha, Halmashauri ya Wilaya kupitia Idara ya Maji imeandaa mikakati ya kuboresha huduma ya maji katika miradi ya maji ya Sinyanga group na Ngana group kama ifuatavyo:- (1) Wizara ya Maji imetenga kiasi cha Tshs 283,000,000.00 (BRN) kwa mwaka wa fedha 2013/14 kwa ajili ya ukarabati wa miradi iliyojengwa kwa muda mrefu ikiwemo Sinyanga, Ngamanga, Ngana na Makwale, (2) Idara ya Mipango inatenga fedha kila mwaka kwa ajili ya   ukarabati/uwekezaji wa miradi ya maji yenye matatizo sugu, (3) Mpango wa kulinda na kuhuisha vyanzo vya maji vinavyopungua uzalishaji maji utasimamiwa kikamilifu kuanzia Wiki ya Maji mwaka 2014.
09.1.4
Diwani viti maalum Mh. T. Mwakatika  alitaka kujua hatma ya uzinduzi wa  Bodi ya Maji Kasumulu. Mwenyekiti wa Kamati alijibu kuwa Bodi ya Maji Kasumulu itazinduliwa baada ya Ofisi ya Mkuu wa Wilaya kufanya mikutano ya kutoa elimu juu ya sera ya maji kwa jamii na kumbadilisha Meneja wa Mamlaka ya maji Kasumulu kama ilivyo agizwa katika mikutano ya watumia maji wa maeneo husika.

09.1.5
Diwani wa kata ya Katumbasongwe Mh. F.S. Msusi alitaka kujua hatma ya utekelezaji wa mradi wa  ujenzi  wa vyumba vya madarasa katika shule za msingi Isaki, Mwakikome na  Njisi. Mwenyekiti wa kamati alijibu kuwa utekelezaji wa miradi  unategemea upatikanaji wa Fedha kutoka Serikali Kuu na  mpaka sasa Halmashauri haijapata fedha za utekelezaji wa miradi ya Elimu kwa Mwaka wa Fedha 2013/2014. 
09.1.6
Diwani wa viti maalum Mh.T.Mwakatika alitaka kujua hatma ya andiko la mradi wa maji ya ziwa Nyasa. Mwenyekiti wa kamati alijibu kuwa andiko la mradi wa Maji wa Ziwa Nyasa limetumwa Wizarani na kwa  Washirika wa Maendeleo ya Sekta ya Maji ndani na Nje ya nchi ili kuombea fedha, na mradi utatekelezwa pindi fedha zitakapopatikana.
II:

TAARIFA YA KAMATI YA UCHUMI, UJENZI NA MAZINGIRA

09.2
Mwenyekiti wa kamati ya Uchumi, Ujenzi na Mazingira Mh. F.S.Msusi  aliwasilisha taarifa ya kamati. Alibainisha kuwa mnamo tarehe 10.07.2013 Kamati ya Uchumi, Ujenzi na Mazingira imefanya kikao cha kawaida ambapo mambo muhimu yalijadiliwa na kutolewa maamuzi kama ifuatavyo:- (1) Kupitia na kuthibitisha kumbukumbu za kikao cha kawaida cha tarehe 09.04.2013 pamoja na taarifa za utekelezaji wa yatokanayo na vikao hivyo, (2) Kujadili na kupitisha taarifa mbalimbali za utekelezaji wa shughuli za maendeleo kwa kipindi cha robo ya nne (Aprili – Juni 2013) kupitia Idara ya Ushirika, Biashara, Maendeleo ya Ardhi, Maliasili na Mazingira, Ujenzi  na TASAF II. (3) Kujadili na kupitisha taarifa ya ziara ya ukaguzi wa miradi ya maendeleo.

09.2.1
Diwani wa kata ya Ipande Mh. S.L. Mwangalaba alitaka kujua hatma ya ujenzi wa daraja la Kipera ili kutatua kero kubwa ya wananchi wa eneo hilo. Mwenyekiti wa kamati alijibu kuwa mchakato wa ujenzi wa daraja la Kipera upo katika hatua ya maadalizi ya mkataba na pindi maandalizi yakikamilika utekelezaji wa mradi utafanyika.

09.2.2
Diwani wa kata ya Ikama Mh. Z.S. Mwakagenda alihoji juu ya uwindaji wa wanyama waharibifu wa mazao hususani nyani na viboko. Aidha, alitaka kujua mkakati wa Halmashauri katika kudhibiti mito kuhama hama wakati wa mafuriko. Mwenyekiti wa kamati alijibu kuwa silaha iliyopo ni mbovu na Idara inatarajia kununua silaha nyingine ili kukabiliana na changamoto ya wanyama waharibifu. Aidha, mkakati wa Halmashauri ni kuwashauri wananchi  kupanda miti na kuacha kufanya shughuli za kibinadamu kandokando  ya mito ili kudhibiti mito kuhama hama wakati wa mafuriko.

09.2.3:
Diwani viti maalum Mh. K.K. Mwakalukwa alishauri kutoa kipaumbele kwa vijiji na vikundi ambavyo vipo tayari kuchangia asilimia 20 ya gharama ya ununuzi wa vikatuzi nguvu ili kuwezesha utekelezaji wa mradi kwa wakati. Aidha, alitaka kujua hatma ya vikundi vilivyoshindwa kuchangia asilimia 20 ya gharama za ununuzi wa vikatuzinguvu.  Mwenyekiti wa kamati alijibu kuwa Kwa miradi ya mwaka wa Fedha Mwaka 2011/2012 na 2012/2013 hakuna kikundi au kijiji kilichoshindwa kuchangia asilimia 20 ya gharama za ununuzi wa vikatuzi nguvu na kama tatizo hilo litajitokeza taarifa zitatolewa katika kamati husika na Baraza la Madiwani ili kuomba ridhaa ya kupeleka mradi kwenye kikundi/ Kijiji kingine. Aidha, aliwaomba wajumbe kuwahamasisha wananchi kuchangia asilimia 20 ya gharama za miradi ili kuharakisha utekelezaji.

09.2.4
Diwani wa kata Makwale Mh. A.A. Kasyupa alitaka kujua hatma ya utekelezaji wa miradi ya Barabara za Mahenge – Mpunguti, Bujonde – Lubaga km 7.5, Ngamanga – Ikolo hadi Ngonga Km. 3.5, Itope – Isanga km.3 na ukarabati wa daraja la waendao kwa miguu la Ibungu. Mwenyekiti wa kamati alijibu kuwa Halmashauri imetangaza zabuni kwa ajili ya utekelezaji wa miradi ya Barabara za Mahenge – Mpunguti, Bujonde – Lubaga km 7.5, Ngamanga – Ikolo hadi Ngonga Km. 3.5, Itope – Isanga km.3 na ukarabati wa daraja la waendao kwa miguu la Ibungu na pindi wakandarasi watakapopatikana utekelezaji wa miradi husika utaanza mara moja.

III:

TAARIFA YA KAMATI YA KUDHIBITI UKIMWI YA WILAYA

09.3
Mwenyekiti wa kamati ya Kudhibiti UKIMWI na Kifua kikuu ya Wilaya      Mh. I.M.Solomoni aliwasilisha taarifa ya kamati. Alibainisha kuwa mnamo tarehe 11.07.2013 Kamati ya kudhibiti UKIMWI na Kifua Kikuu  imefanya kikao cha kawaida ambapo mambo muhimu yalijadiliwa na kutolewa maamuzi ni kama ifuatavyo:- (1) Kupitia na kuthibitisha kumbukumbu za kikao cha kawaida cha tarehe 10.04.2013 pamoja na taarifa ya utekelezaji wa yatokanayo na kikao hicho, (2)  Kujadili na kupitisha taarifa mbalimbali za mapambano dhidi ya UKIMWI na Kifua kikuu kwa kipindi cha robo ya nne (Aprili - Juni 2013) kupitia Idara ya Maendeleo ya Jamii kwa kushirikiana na Asasi mbalimbali zilizopo Wilayani Kyela zinazojishughulisha na mapambano dhidi ya UKIMWI na kifua kikuu.

09.3.1
Diwani wa Kata ya Ipande Mh.S.L.Mwangalaba alitaka kujua hatma ya kamati kufanya ziara ya mafunzo nje ya Wilaya ili kuwajengea uwezo wajumbe juu ya mapambano dhidi ya UKIMWI.  Mwenyekiti wa kamati alijibu kuwa kutokana na ufinyu wa bajeti Halmashauri haina fedha kwa ajili ya kamati ya kudhibiti UKIMWI na kifua kikikuu kufanya ziara ya mafunzo nje ya Wilaya. Mkakati wa Halmashauri uliopo ni kutoa mafunzo ya kudhibiti UKIMWI kwa viongozi wa kamati za kudhibiti UKIMWI za kata na vijiji ili kuwajengea uwezo juu ya mapambano dhidi ya UKIMWI.
09.3.2
Diwani wa kata ya Ikama Mh. Z.S. Mwakagenda alishauri kutoa dawa za ARV katika zahanati ya Ilopa ili kuwawezesha watumia dawa kupata huduma karibu. Aidha, alitaka kujua mkakati wa Halmashauri katika kuwawezesha watoto wanaoishi katika mazingira hatarishi. Mwenyekiti wa kamati alijibu kuwa utafiti unaonyesha kuwa watoto wengi wanaoishi katika mazingira hatarishi wanatoka nje ya Wilaya baada ya kutelekezwa na ndugu zao na Halmashauri kupitia kitengo cha Ustawi wa Jamii inafanya jitihada ya kuwasafirisha na kuwapeleka kwao watoto hao.
09.3.3
Diwani viti maalum Mh. S.Ipopo aliipongeza kamati kwa kuboresha huduma ya utoaji wa dawa za ARV kwa watu wanaoishi na VVU/UKIMWI. Aidha, alitaka kujua hatma ya mafunzo kwa wajumbe wa kamati za kudhibiti UKIMWI ngazi za Vijiji, kata na Wilaya. Mwenyekiti wa kamati alijibu kuwa Mafunzo ya kudhibiti UKIMWI yamefanyika kwa Waheshimiwa madiwani wote tarehe 04.09.2013 ili kuongeza uelewa wa masuala ya UKIMWI kwa viongozi wa kamati za kudhibiti UKIMWI za kata. Aidha, mafunzo kwa kamati za kudhibiti UKIMWI na Kifua kikuu za kata na vijiji yatafanyika kwa awamu baada ya kupata fedha za utekelezaji wa shughuli za mapambano dhidi ya UKIMWI kwa mwaka wa Fedha 2013/2014.

IV:

TAARIFA YA KAMATI YA FEDHA, UONGOZI NA MIPANGO

09.4
Mwenyekiti wa kamati ya Fedha, Uongozi na Mipango aliwasilisha taarifa ya kamati. Alibainisha kuwa mnamo tarehe 12.07.2013,  29.08.2013 na 27.09.2013 Kamati ya Fedha, Uongozi na Mipango imefanya vikao ambapo mambo muhimu yalijadiliwa na kutolewa maamuzi kama ifuatavyo:- (1) Kupitia na kuthibitisha kumbukumbu za kikao cha  tarehe  12.04.2013, 31.05.2013 na  28.06.2013. pamoja na taarifa za utekelezaji wa yatokanayo na vikao hivyo, (2) Kujadili na kupitisha taarifa za mapato na matumizi ya Halmashauri na Mamlaka ya mji mdogo, (3) Kupokea taarifa ya mapokezi ya fedha kutoka Hazina Tshs. 1,343,572,829.45 na  Tshs. 328,410,000.00, (4) Kujadili na kupitisha taarifa ya utekelezaji wa miradi ya maendeleo kwa kipindi cha robo ya nne 2012/2013, (5) Kujadili na kupitisha taarifa ya kujenga uwezo (CBG) kwa kipindi cha robo ya nne 2012/2013, (6) Kujadili na kupitisha taarifa ya Bodi ya Zabuni kwa kipindi cha  robo ya nne 2012/2013, (7) Kujadili na kupitisha taarifa ya manunuzi kwa kipindi cha robo ya nne 2012/2013 , (8) Kujadili na kupitisha taarifa ya ukaguzi wa ndani kwa kipindi cha robo ya nne 2012/2013, (9) Kujadili na kupitisha Pendekezo la kuunda kamati ya pamoja kati ya Halmashauri ya Kyela na Rugwe, (10) Kujadili na kupitisha taarifa ya mpango kina wa mji wa Kyela, (11) Kujadili na kupitisha Pendekezo la uchangiaji ada kwa ajili ya uendeshaji wa shule ya msingi Nkuyu mchepuo wa kiingereza,    (12) Kujadili na kupitisha Pendekezo la kuvunja mnara, (13) Kujadili na kupitisha ombi la kubadilisha matumizi ya fedha                        Tshs. 10,000,000.00 za Idara ya afya, (14) kujadili na kupitisha taarifa ya kamati kukagua miradi, (15) Kujadili na kupitisha mapendekezo ya watumishi hodari, (16) Kujadili na kupitisha Pendekezo la kugawa vitongoji, vijiji na kata, (17) Kujadili na kupitisha masuala ya kinidhamu kwa watumishi, (18) Kujadili na kupitisha Ombi la Mamlaka kubadilisha Kibini ya Lori,    (19) Kujadili na kupitisha mapendekezo ya utekelezaji wa miradi ya MMAM (Umaliziaji) kwa njia ya kandarasi, (20) Kujadili na kupitisha Mapendekezo ya watumishi kuthibitishwa  kazini, (21) Kujadili na kupitisha mapendekezo ya kubadilisha akaunti za akiba za vijiji kuwa  akaunti za hundi, (22) Kujadili na kupitisha taarifa ya mashauri ya Mahakama juu ya watumishi wa Halmashauri, (23) Kujadili na kupitisha taarifa ya uchunguzi wa masuala ya kinidhamu kwa watumishi,           (24) Kujadili na kupitisha taarifa ya kusaini mikataba ya kandarasi mbalimbali za Halmashauri, (25) Kujadili na kupitisha mapendekezo ya waweka saini akaunti ya Mamlaka ya maji Kyela, (26) Kujadili na kupitisha taarifa ya Hesabu za Halmashauri ya Wilaya ya Kyela  Mwaka wa fedha 2012/2013, (27) Kujadili na kupitisha maombi ya kuidhinisha mtandao wa barabara ndani ya Halmashauri ya Wilaya ya Kyela, (28) Kujadili na kupitisha taarifa ya Miradi ya kuzinduliwa na Mwenge wa Uhuru kwa Mwaka 2013.

09.4.1
Diwani wa kata ya Talatala Mh.N.E. Mwakalukwa alihoji juu ya kusuasua kwa utekelezaji wa  mkataba wa ununuzi wa kakao katika maeneo yaliyo ainishwa na kwa siku zilizopangwa na Halmashauri ya Wilaya.  Mwenyekiti wa kamati alijibu kuwa kikao cha wadau wa kakao kilifanyika tarehe 29.10.2013 ambapo mamuzi mbalimbali yalifikiwa kama ifuatavyo:-        (1) Makampuni ya kununua kakao yawepo katika vituo vya kununulia kakao kwa siku zilizopangwa na Halmashauri ya Wilaya, (2) Kusimamia sheria ndogo ya ununuzi wa kakao ili kudhibiti biashara ya kakao mbichi,          (3) Kutoa  stakabadhi za ununuzi wa kakao kwa wakulima,(4) Kuhakiki mizani zinazotumika na makampuni  wakati wa ununuzi wa kakao,        (5) Kuwapatia maafisa watendaji wa vijiji orodha ya wafanyakazi wa makampuni watakao nunua kakao, (6) Kuweka mabango ya makampuni katika vituo vya kununulia kakao na kutoa vitambulisho kwa wafanyakazi wa makampuni watakao nunua kakao, (7) Kuunda timu ya ufuatiliaji ili kuhakikisha kwamba maazimio haya yanatekelezwa na kuzaa matunda.

09.4.2
Diwani wa kata ya Ikama Mh. Z.S Mwakagenda alishauri kujibu hoja za ukaguzi wa ndani kwa wakati ili kumwezesha mkaguzi wa ndani kufunga hoja zilizopo. Mwenyekiti wa kamati alijibu kuwa atazingatia ushauri uliotolewa.
09.4.3
Diwani wa kata ya Busale Mh. E.A. Msyani  alihoji juu ya makusanyo madogo ya ushuru wa magulio. Aidha, alitaka kujua hatma ya  ujenzi wa vyoo katika magulio. Mwenyekiti wa kamati alijibu kuwa makusanyo ya ushuru wa magulio ni madogo kwa sababu magulio yalifungwa mwezi Julai hadi Septemba 2013 kutokana na karantini ya kipindupindu. Aidha, Halmashauri inaendelea na mkakati wa kujenga vyoo katika magulio ili kuhakikisha kuwa magulio yote yanakuwa na vyoo.
09.4.4
Diwani wa kata ya Bujonde Mh. P.L.Mwambafula alitaka kujua hatma ya kuweka vizuia  katika maeneo yaliyopendekezWa hususani Kapwili, Bwato, Mabunga, Kisegese, Mkujusi Mwalingo na Ikulu.  Mwenyekiti wa kamati alijibu kuwa  changamoto iliyopo ni idadi ndogo ya watumishi wa kukaa katika vizuia hata hivyo kamati imepanga kuwatumia mgambo katika doria za kukusanya ushuru wa mazao.

09.4.5
Diwani wa kata ya Ipande Mh.S.L.Mwangalaba alishauri kuorodhesha miradi inayotarajiwa kutekelezwa katika Mwaka wa Fedha 2013/2014 na kuainisha vipindi vya utekelezaji wa miradi. wenyekiti wa kamati alijibu kuwa atazingatia ushauri uliotolewa.

09.4.6
Diwani viti maalum Mh. T. Mbalaswa alitaka kujua hatma ya matengenezo ya gari la wagonjwa. Mwenyekiti wa kamati alijibu kuwa mchakato wa kutengeneza gari la wagonjwa unaendelea.

09.5
Wajumbe walipokea na kuridhia taarifa hizo.
KUMB. NA. KDC/BM/10/13: TAARIFA YA MASUALA YA KINIDHAMU KWA MTUMISHI

10.1
Afisa Utumishi na Utawala (W) aliwasilisha taarifa ya masuala ya kinidhamu kwa watumishi. Alibainisha taarifa ya uchunguzi juu ya tuhuma zinazomkabili Afisa Mtendaji wa kata ya Ikimba Ndg. Hussen  Mwakitalu na mashauri ya mahakama ya  watumishi Makyades.J. Mwakanyamale na  Fred Kasyama kama ifutavyo:-
I:
TAARIFA YA UCHUNGUZI WA MASHITAKA YA NDG. HUSSEN MWAKITALU

10.1.1
Kamati ya uchunguzi iliundwa ili kuchunguza mashitaka matatu yanayomkabili  Ndugu Husseni Mwakitalu ambayo ni (1) Kutumia fedha za kata Tshs. 1,090,000.00 bila ridhaa ya WDC, (2) Kutokutekeleza majukumu yake ipasavyo kama Kaimu Afisa Mtendaji wa kata ya Ikolo, kinyume na taratibu na kanuni za Utumishi wa Umma za mwaka 2003 kanuni Na. 42 (8), (3) Kuiingiza Halmashauri ya Wilaya katika mgogoro na wafanyabiashara wa mahindi katika soko la Lubele na kuathiri makusanyo ya ushuru kinyume na kanuni za Utumishi wa Umma Na. 42 (2). Kwa mujibu wa  sheria ya Menejimenti ya Utumishi wa Umma ya mwaka 2003 kanuni Na. 42 (8) kikisomwa pamoja na kanuni  Na. 42 (13). Mtumishi anapobainika kuwa na hatia anatakiwa kupewa adhabu zifuatazo:-         (1) Onyo la maandishi, (2) Kalipio kali, (3) Kushushwa cheo,                 (4) Kupunguziwa mshahara, (5) Kuzuiwa nyongeza ya mshahara,            (6) Kufukuzwa kazi.  Kulingana na taarifa ya uchunguzi.  Kamati ya Fedha, Uongozi na Mipango inapendekeza kuwa mtumishi huyo arudishwe kazini.
II:
TAARIFA YA MASHITAKA YA NDG.MAKYADESI.J. MWAKANYAMALE NA NDG. ROBART MWAMBALO

10.1.2
Ndg. Makyades J. Mwakanyamale na Robert Mwambalo kwa pamoja walishtakiwa kwa kosa la uhujumu uchumi kesi Na. 1/2010.  Kwa kuzingatia Kanuni za Utumishi wa Umma za mwaka 2003 Kanuni na 50 (d) watumishi hawa walisimamishwa kazi tarehe 15.12.2011. Hukumu ilisomwa tarehe 11.04.2013, ambapo mahakama iliwaachia huru.  Kwa kuzingatia Kanuni ya 50 ya Kanuni za Utumishi wa Umma za mwaka 2003, mtumishi ambaye Mahakama imemwachia huru anapaswa  kurudi kazini. Aidha, Ndg. Robert Mwambalo amestaafu kazi kwa mujibu wa sheria baada ya kufikisha umri wa miaka 60. Kamati ya Fedha, Uongozi na Mipango inapendekeza kuwa Ndg. Makyades.J. Mwakanyamale arudishwe kazini.
III:
TAARIFA YA MASHAURI YA MTUMISHI FRED KASYAMA

10.1.3
Ndg Fred Kasyama ambaye ni  mtumishi wa Halmashauri nafasi ya Afisa Mtendaji wa kijiji cha Ngolela alishitakiwa katika Mahakama ya Wilaya ya Kyela kwa kesi ya jinai Na. 101/2012. Hukumu ilisomwa tarehe 20.06.2013, ambapo mahakama imemwachia  huru  mtumishi huyo.  Kanuni Na. 50 ya Utumishi wa Umma ya Mwaka 2003 inasema  mtumishi ambaye alikuwa na kesi mahakamani  na Mahakama ikamwachia huru anapaswa  kurudi kazini. Kamati ya Fedha, Uongozi na Mipango inapendekeza kuwa mtumishi huyo arudishwe kazini.
10.2
Wajumbe walipokea taarifa hizo na waliazimia kuwa watumishi hao warudishwe kazini.
KUMB. NA. KDC/BM/11/13: MAPENDEKEZO YA KUWATHIBITISHA WAKUU WA IDARA.

11.1
Kaimu Afisa Utumishi na Utawala (W) aliwasilisha mapendekezo ya kuwathibitisha wakuu wa Idara wanaokaimu katika nyadhifa zao kwa mujibu wa sheria ya Utumishi wa Umma ya Mwaka 2003 inayofafanua kuwa mtumishi anatakiwa kukaimu nafasi ya ukuu wa Idara kwa kipindi kisichozidi miezi sita ambapo baada ya kipindi hicho mtumishi anatakiwa kuthibitishwa kwenye nafasi ya ukuu wa Idara baada ya kujiridhisha na utendaji wake wa kazi. Watumishi wanaopendekezwa  kuthibitishwa kuwa wakuu wa Idara ni hawa wafuatao:-

	S/N
	JINA LA MTUMISHI
	NAFASI ANAYO KAIMU KWA SASA
	CHEO CHAKE

	1
	Martin P. Ndamo
	Idara ya Utumishi na Utawala (W)
	Afisa Utumishi Mwandamizi

	2
	Francis.N. Mwaipopo
	Idara ya Mipango (W)
	Mchumi Mkuu Daraja la II

	3
	Josphat.S. Lema
	Kitengo cha Ukaguzi wa ndani (W)
	Mkaguzi wa ndani Mwandamizi


11.2
Wajumbe walipokea na kupitisha mapendekezo hayo.
KUMB. NA. KDC/BM/12/13: TAARIFA YA ASASI YA THE MANGO TREE

12.1
Mkurugenzi wa Asasi ya The Mango Tree inayo jishughulisha na utoaji wa huduma za kijamii kwa wananchi wa Wilaya za Kyela, Rungwe, Ileje na Halmashauri ya Busokelo imeanzisha chuo cha Kyela Politechnic ili kutoa huduma kwa wananchi. Alibainisha kozi zinazotolewa ya chuo kama ifuatavyo:- (1) kozi ya utawala ngazi ya cheti na Diploma, (2) Kozi ya ufundi wa umeme na ufundi washi ngazi ya cheti na Diploma, (3) Kozi ya kompyuta ngazi ya cheti na Diploma, (4) Kozi ya Maendeleo ya Jamii ngazi ya cheti na Diploma, (5) Kozi ya Manunuzi ngazi ya cheti na Diploma.
12.1.1
Mwenyekiti alipongeza huduma nzuri zinazotolewa na Asasi ya The Mango Tree na aliwaomba wajumbe kuwapeleka watoto katika chuo hicho ili kunufaika na huduma za Asasi.
12.2

Wajumbe walipokea taarifa hiyo.
KUMB. NA. KDC/BM/13/12:  KUFUNGA MKUTANO

13.1

Mwenyekiti alifunga mkutano saa 8:45 mchana.
U  M  E  T  H  I  B  I  T  I  S  H  W  A
.............................




                       .........................

        I.M. SOLOMONI




                     M.P. NDAMO
(M W E N Y E K I T I)





      (K A T I B U)

TAREHE: ……………………………………

